
॥ దేవీస్తవనమ్ మనుకృతమ్ ॥

మనురువాచ -
జయ దేవి విశాలాక్షి జయ సర్వాన్తరస్థితే  ॥ ౧॥
మాన్యే పూజ్యే జగద్ధాత్రి  సర్వమఙ్గలమఙ్గలే   ।
త్వత్కటాక్షావలోకేన పద్మభూః సృజతే జగత్ ॥౨॥
వైకుణ్ఠః   పాలయత్యేవ హరః సంహరతే క్షణాత్ ।
శచీపతిస్త్రిలోక్యాశ్చ  శాసకో భవదాజ్ఞయా  ॥ ౩॥
ప్రాణినః  శిక్షయత్యేవ దణ్డేన  చ పరేతరాట్ ।
యాదసామధిపః పాశీ పాలనం మాదృశామపి ॥ ౪॥
కురుతే స కుబేరోఽపి నిధీనాం పతిరవ్యయః ।
హుతభుఙ్నైరృతో  వాయురీశానః శేష ఏవ చ ॥ ౫॥
త్వదంశసమ్భవా ఏవ త్వచ్ఛక్తిపరిబృంహితాః  ।
అథాపి యది మే దేవి వరో దేయోఽస్తి సామ్ప్రతమ్ ॥౬॥
తదా ప్రహ్వాః  సర్గకార్యే  విఘ్నా నశ్యన్తు మే శివే ।
వాగ్భవస్యాపి మన్త్రస్య  యే కేచిదుపసేవినః ॥ ౭॥
తేషాం సిద్ధిః  సత్వరాపి కార్యాణాం జాయతామపి ।
యే సంవాదమిమం దేవి పఠన్తి శ్రావయన్తి  చ ॥౮॥
తేషాం లోకే భుక్తిముక్తీ సులభే భవతాం శివే ।
జాతిస్మరత్వం భవతు వక్తృత్వం సౌష్ఠవం  తథా ॥౯॥
జ్ఞానసిద్ధిః   కర్మమార్గసంసిద్ధిరపి   చాస్తు హి ।
పుత్రపౌత్రసమృద్ధిశ్చ    జాయేదిత్యేవ మే వచః ॥ ౧౦॥
ఇతి శ్రీమద్దేవీభాగవతమహాపురాణే   దశమ స్కన్ధాన్తరగతమ్ 
ప్రథమోఽధ్యాయే  మనుకృతం దేవీస్తవనం సమ్పూర్ణమ్  ।

